
Na osnovu člana 6. Statuta Turističke zajednice Općine Kakanj („Službene novine Općine Kakanj“, broj 1/25), kojim su utvrđeni zadaci Turističke zajednice u oblasti razvoja turističkog proizvoda, promocije turističke destinacije i unapređenja turističke ponude, direktor Turističke zajednice Općine Kakanj, dana 30.06.2026. godine raspisuje
JAVNI KONKURS
za izbor idejnog rješenja zvaničnog turističkog suvenira općine Kakanj
Broj: 06-0299/26
I PREDMET KONKURSA
Predmet ovog Konkursa je izbor najboljeg idejnog rješenja zvaničnog turističkog suvenira općine Kakanj, koji će predstavljati autentičan simbol turističkog identiteta, kulturno-historijske baštine, prirodnih vrijednosti i tradicije Kaknja.
Pod suvenirom se podrazumijeva predmet manjeg formata namijenjen promociji turističke destinacije, koji svojim izgledom, simbolikom, funkcionalnošću ili umjetničkim izrazom predstavlja identitet općine Kakanj.
Izabrani suvenir koristit će se:
· za promociju općine Kakanj;
· kao protokolarni poklon domaćim i međunarodnim delegacijama;
· na turističkim sajmovima, manifestacijama i promotivnim događajima;
· u turističko-informativnim centrima;
· u prodaji kao zvanični turistički suvenir općine Kakanj.
Poželjno je da suvenir na autentičan i kreativan način predstavlja Kakanj kroz jedan ili više motiva inspirisanih njegovim turističkim potencijalima, kulturno-historijskom i prirodnom baštinom, kraljevskom tradicijom, planinskim predjelima, tradicionalnim zanatima, običajima ili drugim prepoznatljivim vrijednostima ovog kraja.
II PRAVO UČEŠĆA
Pravo učešća na Konkursu imaju sva fizička i pravna lica iz Bosne i Hercegovine i inostranstva.
Svaki učesnik može prijaviti jedan ili više radova.
Prijavljeni rad mora biti originalno autorsko djelo koje nije ranije nagrađivano niti komercijalno korišteno te ne smije povređivati autorska ili druga prava trećih lica.
III TEHNIČKI USLOVI
Suvenir treba:
· biti prilagođen serijskoj proizvodnji;
· biti praktičan za transport, skladištenje i pakovanje;
· imati prihvatljivu proizvodnu i tržišnu cijenu;
· biti estetski kvalitetan i reprezentativan;
· biti izrađen od kvalitetnih i trajnih materijala.
Poželjna je upotreba lokalnih i prirodnih materijala, kao što su:
· drvo;
· kamen;
· metal;
· keramika;
· tekstil;
· reciklirani i drugi ekološki prihvatljivi materijali.
Poželjno je da težina suvenira ne prelazi 500 gr, osim ukoliko koncept rada opravdava drugačije rješenje.
IV SADRŽAJ PRIJAVE
Prijava mora sadržavati:
1. fizički primjerak suvenira ili funkcionalni prototip;
1. fotografije suvenira iz najmanje tri različita ugla;
1. opis idejnog rješenja (maksimalno dvije A4 stranice);
1. tehnički opis koji sadrži:
3. dimenzije,
3. težinu,
3. materijale,
3. način izrade,
3. mogućnost serijske proizvodnje;
1. procjenu okvirne proizvodne cijene po komadu;
1. izjavu autora da je prijavljeni rad originalno autorsko djelo.
Podaci o autoru (ime i prezime odnosno naziv pravnog lica, adresa, kontakt telefon i e-mail) dostavljaju se u posebnoj zatvorenoj koverti radi anonimnog ocjenjivanja.
V KRITERIJI ZA OCJENJIVANJE
Prijavljene radove ocjenjivat će stručna Komisija prema sljedećim kriterijima:
	Kriterij
	Broj bodova

	Autentičnost i povezanost sa Kaknjem
	25

	Originalnost i kreativnost
	20

	Estetska vrijednost
	15

	Mogućnost serijske proizvodnje
	15

	Funkcionalnost i praktičnost
	10

	Tržišni potencijal
	10

	Ekološka održivost
	5

	UKUPNO
	100



VI KOMISIJA
Direktor Turističke zajednice Općine Kakanj posebnom odlukom imenovat će stručnu Komisiju za provođenje Konkursa i ocjenjivanje pristiglih radova.
Komisiju mogu činiti predstavnici:
· Turističke zajednice Općine Kakanj;
· osnivača Turističke zajednice;
· oblasti dizajna i primijenjene umjetnosti;
· kulture i zaštite kulturno-historijske baštine;
· turizma;
· privrede;
· marketinga i medija.
Komisija može od autora prvonagrađenog rada zatražiti manje tehničke ili dizajnerske dorade prije konačne proizvodnje suvenira.
Odluka Komisije je konačna.

VII NAGRADE
Turistička zajednica Općine Kakanj dodijelit će nagrade u obliku narudžbe suvenira od autora nagrađenih radova, i to:
· Prva nagrada – narudžba suvenira u vrijednosti od 600,00 KM;
· Druga nagrada – narudžba suvenira u vrijednosti od 300,00 KM;
· Treća nagrada – narudžba suvenira u vrijednosti od 200,00 KM.
Vrijednost nagrade predstavlja vrijednost narudžbe suvenira od autora nagrađenog rada, u skladu sa ponuđenom cijenom i mogućnostima proizvodnje.
Turistička zajednica Općine Kakanj zadržava pravo da sa autorom prvonagrađenog rada zaključi poseban ugovor kojim će se urediti proizvodnja, korištenje, promocija i distribucija zvaničnog turističkog suvenira općine Kakanj.
VIII AUTORSKA PRAVA
Autor zadržava pravo da prijavljeni rad koristi u svom profesionalnom portfoliju.
Međusobna prava i obaveze Turističke zajednice Općine Kakanj i autora prvonagrađenog rada regulisat će se posebnim ugovorom.
IX ROK I NAČIN DOSTAVLJANJA PRIJAVA
Rok za dostavljanje prijava je 30 dana od dana objavljivanja Konkursa.
Prijave se dostavljaju lično ili putem pošte na adresu:
Turistička zajednica Općine Kakanj
Ulica šehida broj 6
72240 Kakanj
sa naznakom:
„Javni konkurs za izbor idejnog rješenja zvaničnog turističkog suvenira općine Kakanj – NE OTVARATI“


X OBJAVA REZULTATA
Rezultati Konkursa bit će objavljeni najkasnije u roku od osam (8) dana od isteka roka za dostavljanje prijava na službenoj internet stranici Turističke zajednice Općine Kakanj, službenim društvenim mrežama i drugim službenim komunikacijskim kanalima.
XI POVRAT RADOVA
Autori neizabranih radova mogu preuzeti dostavljene fizičke primjerke u roku od osam (8) dana od dana objave rezultata Konkursa.
Po isteku navedenog roka Turistička zajednica Općine Kakanj ne snosi odgovornost za njihovo dalje čuvanje.
XII ZAVRŠNE ODREDBE
Turistička zajednica Općine Kakanj zadržava pravo da:
· ne dodijeli nijednu nagradu ukoliko nijedan prijavljeni rad ne ispuni kriterije Konkursa;
· ne izabere zvanični turistički suvenir ukoliko Komisija ocijeni da nijedno idejno rješenje ne zadovoljava propisane kriterije;
· zatraži manje tehničke ili dizajnerske dorade izabranog rada prije njegove konačne proizvodnje;
· poništi Konkurs prije donošenja konačne odluke Komisije ukoliko za to postoje opravdani razlozi.
Za sva pitanja koja nisu uređena ovim Konkursom odlučuje direktor Turističke zajednice Općine Kakanj u skladu sa Zakonom o turizmu Zeničko-dobojskog kantona, Statutom Turističke zajednice Općine Kakanj i drugim važećim propisima.

Mjesto gdje historija nosi krunu. visitkakanj.ba@gmail.com




